
SEGURTASUN SAILA SEGURTASUN SAILA

MEMORIA, EUSKAL ZIBERSEGURTASUN AGENTZIAREN ESTATUTUAK 
ONARTZEN DITUEN MARTXOAREN 19KO 34/2024 DEKRETUA ALDATZEKO 
DEKRETU-PROIEKTUARI BURUZKOA.

Xedapen Orokorrak Egiteko Prozeduraren ekainaren 30eko 6/2022 Legearen 23. 
artikuluaren arabera, Kontrol Ekonomikoko Bulegoaren nahitaezko txostena eskatzen 
da. Kontrol hori urriaren 19ko 2/2017 Legegintzako Dekretuaren bidez onartutako Euskal 
Autonomia Erkidegoko Ekonomia Kontrolari eta Kontabilitateari buruzko Legearen testu 
bateginaren arabera arautzen da.

Ekonomiaren eta arauen kontrola, aipatutako testu bateginaren 25., 26. eta 27. 
artikuluen arabera, eduki ekonomikoa duten lege-aurreproiektuei eta arau-xedapenei 
aplikatzen zaie. Fiskalizatu beharreko arau- edo xedapen-proiektuek diru-sarrera eta 
gastu publikoetan nahiz aurrekontuz kanpo duten eragin ekonomikoa ebaluatzea du 
helburu.

1. Txostena egin behar zaion testua

Txostena egiteko aurkeztu diguten proiektuak zioen azalpena, hiru artikulu eta azken 
xedapen bat ditu. Edukiari dagokionez, Euskal Zibersegurtasun Agentziaren estatutuak 
onartzen dituen martxoaren 19ko 34/2024 Dekretua aldatzea eta gehitzea proposatzen 
da.

2. Prozedura

1. Ez da beharrezkotzat jo aurretiazko kontsultaren izapidea egitea, Administrazio 
Publikoen Administrazio Prozedura Erkidearen urriaren 1eko 39/2015 Legearen 
(aurrerantzean, APAPEL) 133. artikuluan eta XOEPLren 11. artikuluan 
aurreikusitakoa, zeinaren helburua baita etorkizuneko arauak uki ditzakeen 
subjektuen eta haien erakunde ordezkagarrienen iritzia jasotzea, araua 
antolaketa-izaerakoa baita funtsean.

2. Euskal Zibersegurtasun Agentziaren Administrazio Kontseiluak estatutuak 
aldatzea proposatu zion Gobernu Kontseiluari, helburu bikoitzarekin: alde 
batetik, Agentziaren eginkizunen artean sartzea informazio-sistemen 
auditoretza, Segurtasunaren Eskema Nazionala arautzen duen maiatzaren 3ko 
311/2022 Errege Dekretuan ezarritako aldizkako auditoretzak egiteko 
betebeharra betez; eta, bestetik, Administrazio Kontseilua eta Aholku Kontseilua 
osatzen duten pertsonek beren ordezkaritza maila bereko beste pertsona bati 
eskuordetzeko aukera sartzea, organo horien funtzionamenduan eraginkortasun 
eta malgutasun handiagoa errazteko.

3. 2025eko ekainaren 2an, dekretu-proiektuaren lehen zirriborroa aurkeztu da.

4. 2025eko abuztuaren 21ean, Segurtasuneko sailburuak agindu zuen has zedila 
Euskal Zibersegurtasun Agentziaren estatutuak onartzen dituen martxoaren 
19ko 34/2024 Dekretua aldatzeko dekretu-proiektua egiteko prozedura.

5. 2025eko abuztuaren 21ean, Araubide Juridikoaren, Zerbitzuen eta Hauteskunde 
Prozesuen Zuzendaritzak justifikazio-txosten bat egin zuen, genero-ikuspegitik 
garrantzirik ez zuela ondorioztatzeko. Jaurlaritzaren Idazkaritzako eta 
Legebiltzarrarekiko Harremanetarako zuzendariaren abuztuaren 21eko 40/2012 
Ebazpenaren bidez onartu ziren genero-eraginaren aurreko ebaluazioa 
gauzatzeari eta gizonen eta emakumeen arteko desberdintasunak ekidin eta 
berdintasuna sustatzeko neurriak hartzeari buruzko jarraibideen lehenengo 
jarraibideko 2.b) eta 2.d) apartatuetan ezarritakoaren arabera, ez da beharrezkoa 
genero-eraginari buruzko txostenik egitea. Salbuespen horren oinarria da 
proiektuak indarrean dagoen arau bat aldatu besterik ez duela egiten, 
emakumeei eta gizonei modu bereizian eragiten dieten funtsezko aldaketarik 
sartu gabe, eta antolamendu-izaera baino ez duela.

6. 2025eko abuztuaren 21ean, Aholkularitza Juridikoak arau-eragina aztertzeko 
txostena egin zuen, eta XOEPLren 15. artikuluaren 4. apartatuan aurreikusitako 
azterketa jaso zuen.

7. Arau-eraginari buruzko memoria egin ondoren, arau-proiektuaren hasierako 
testua berrikusi zen. Ondorioz, uste da arau-proiektua bat datorrela legearekin 
eta ordenamendu juridikoarekin, eta, gainera, araugintza-teknikaren jarraibideak 
betetzen dituela.

8. Espedientean jasota dago Euskal Zibersegurtasun Agentziaren Zuzendaritzak 
aurkeztutako memoria ekonomikoa, justifikazio-memoriarekin batera.

9. 2025eko abuztuaren 26an, dekretu-proiektua Segurtasuneko sailburuaren 
onarpenaren mende jarri zen.

10. 2025eko abuztuaren 26an, hasierako agindua eta aldez aurreko onarpen-
agindua argitaratu ziren, dekretu-proiektuarekin eta memoria eta txostenekin 
batera, Legegunea gardentasun-atarian eta Euskal Autonomia Erkidegoko 
Administrazio Publikoaren egoitza elektronikoko iragarki-taulan, XOEPLren 13.2 
eta 16.3 artikuluekin bat etorriz eta arau-xedapen orokorrak egiteko prozedura 
izapidetzeko oinarrizko ereduaren arabera, Xedapen Orokorrak Egiteko 
Prozeduraren ekainaren 30eko 6/2022 Legearekin bat etorriz.

11. 2025eko abuztuaren 26an, dekretu-proiektuaren testua Eusko Legebiltzarrera 
bidali zen, Jaurlaritzari buruzko ekainaren 30eko 7/1981 Legearen 56. 
artikuluaren 1. apartatuan ezarritakoaren arabera, ekainaren 2ko 8/2016 Legeak 
sartutako aldaketaren ondoren.

12. Argitaratu ondoren, espedientearen instrukzio-fasea hasten da, eta, beraz, 
txosten hauek eskatzen dira:

I. Xedapen orokorrak egiteko prozeduran euskararen erabileraren 
normalizazioaren ikuspegia aztertzen duen txostena. Bertan, hizkuntza-
arloan indarrean dagoen araudira egokitzen den ala ez adieraziko da, 
beste organo informatzaile batzuei dagozkien eginkizunen kalterik gabe, 
eta izapidetzen ari den xedapenaren eremu objektiboan euskararen 
erabilera normalizatzeko neurriak proposatuko dira.

II. Enplegu Publikoaren Zuzendaritzaren txostena, Euskal Enplegu 
Publikoaren abenduaren 1eko 11/2022 Legearen 18. artikulua eta 
Gobernantza, Administrazio Digital eta Autogobernu Sailaren egitura 
organikoa eta funtzionala ezartzen duen urriaren 29ko 317/2024 
Dekretua betez.

III. Aurrekontu Zuzendaritzaren txostena, Ogasun eta Finantza Sailaren 
egitura organikoa eta funtzionala ezartzen duen urriaren 29ko 313/2024 
Dekretuaren 17.1.d) artikuluan xedatutakoaren arabera.

IV. Ondare eta Kontratazio Zuzendaritzaren txostena, Ogasun eta Finantza 
Sailaren egitura organikoa eta funtzionala ezartzen duen urriaren 29ko 
313/2024 Dekretuaren 12 a) artikuluak ematen dizkion eskumenen 
arabera.

V. Gobernu Irekiaren eta Gobernu Onaren Zuzendaritzaren txostena, 
Gobernantza, Administrazio Digital eta Autogobernu Sailaren egitura 
organikoa eta funtzionala ezartzen duen urriaren 29ko 317/2024 
Dekretuaren 12.1.n) artikuluaren arabera.

VI. Proiektu honetan, ez da beharrezkoa Emakumeen eta gizonen 
berdintasunerako eta emakumeen aurkako indarkeria matxistarik gabe 
bizitzeko Legearen testu bateginaren 20. artikuluan aurreikusitako 
genero-eraginari buruzko txostena (testu bategin hori martxoaren 16ko 
1/2023 Legegintzako Dekretuaren bidez onartu zen); izan ere, indarrean 
dagoen arau bat aldatu besterik ez du egiten, eta ez du funtsezko 
aldaketarik egiten, emakumeei eta gizonei modu bereizian eragiten 
dienik. Hala ere, Emakunde-Emakumearen Euskal Erakundeari helarazi 
zitzaion, aipatutako testu bateginean ezarritakoaren ondorioetarako.

XOEPLren 17.1 artikuluan aurreikusitako entzunaldiaren eta jendaurreko 
informazioaren izapideei dagokienez, ez da beharrezkotzat jotzen. Antolamendu-
xedapena denez, proiektua bi izapideetatik salbuetsita dago, XOEPLren 17.4 
artikuluan xedatutakoaren arabera.

13. Memoria hau egin den egunean, honako txosten hauek jaso dira:

o Hizkuntza Normalizatzeko Zuzendaritza. 2025eko irailaren 9an, 
hizkuntza-normalizazioari buruzko txostena jaso zen.

o Emakunde. 2025eko irailaren 1ean, Emakundek txostena egin zuen.

o Ondare eta Kontratazio Zuzendaritza. Irailaren 4an, alegaziorik ezari 
buruzko txostena jaso zen.

o Kultura Saila. Abuztuaren 27an, alegaziorik ezari buruzko txostena jaso 
zen.

o Ekonomia, Lan eta Enplegu Saila. Irailaren 1ean, alegaziorik ezari 
buruzko txostena jaso zen.

o Mugikortasun Jasangarriaren Saila. Abuztuaren 21ean, alegaziorik ezari 
buruzko txostena jaso zen.

o Osasun Saila. Irailaren 1ean, alegaziorik ezari buruzko txostena jaso zen.

o Ogasun Saila. Abuztuaren 21ean, alegaziorik ezari buruzko txostena jaso 
zen.

14. Memoria hau egin den egunean, ez da jaso Enplegu Publikoaren 
Zuzendaritzaren, Aurrekontu Zuzendaritzaren eta Gobernu Irekiaren eta 
Gobernu Onaren Zuzendaritzaren txostenik. Beraz, APAPELen 30. artikuluarekin 
lotutako 80. artikuluaren arabera, txostena eskatu zenetik hamar egun 
balioduneko epea igaro denez txostena jaso gabe, arau-proiektua izapidetzen 
jarraitu da.

3. Egindako txostenen eta kontsulten ekarpenen balorazioa.

Emakundek baieztatu du dekretu-proiektuak ez duela garrantzirik generoaren 
ikuspegitik, eta ez du aldaketarik proposatu.

Bestalde, Normalizazio Zuzendaritzak adierazi du testuak ez duela urratzen hizkuntza-
arloan indarrean dagoen araudia.

Prozedura-memoria hau egin da, aurrekariak eta egindako izapideak adierazita, eta 
KEBen txostena eskatu da, XOEPLren 23. artikuluan eta urriaren 19ko 2/2017 
Legegintzako Dekretuaren bidez onartutako Euskal Autonomia Erkidegoko Ekonomia 
Kontrolari eta Kontabilitateari buruzko Legearen testu bateginaren III. tituluko IV. 
kapituluan ezarritakoaren arabera.

Vitoria-Gasteiz, sinadura elektronikoaren eguna.

Goiatz Aizpuru Lizarralde
Araubide Juridikoaren, Zerbitzuen eta Hauteskunde Prozesuen zuzendaria


